Вячеслав Гайзер тшӧктіс колана ногӧн видлавны Сыктывкарса ЛПК-ын лоӧмтор серти помкаяссӧ 

Сы йылысь, медым примитны мераяс предприятие вылын ёсьлун чинтӧм кузя, дінмуса юрнуӧдысь юӧртіс Коми Республикаын удж кузя канму инспектор Марина Каракчиевакӧд сёрнитігӧн. Вячеслав Гайзер пасйис, мый лӧсялана тшӧктӧм сідзжӧ лои сетӧма Коми Республикаса Юралысьӧс вежысь Александр Буровлы.

«Сыктывкарса ЛПК вылын лоӧмторйыс кольӧ пыр на ёсьӧн, комбинатса уджалысьяслы эз воны сьӧлӧм выланыс уджалан местаяс серти нуӧдӧм аттестациялӧн  кывкӧртӧдъясыс да выль пӧв видлалӧм бӧрын уджысь вештысян ыдждаыс. Колӧ зэв пыдісянь видлавны предприятиеса уджалысьяслысь видзӧдласъяссӧ, сы лыдын профсоюзъясӧс кыскӧмӧн», - тшӧктіс Вячеслав Гайзер.

«Та дырйи ме шыӧдча предприятиеса котыр дорӧ, и комбинатса веськӧдлысьяс дорӧ, ёсьлунсӧ оз ков паськӧдны. Татшӧм торкӧмыс вермас лёкмӧдны серпассӧ. Вензяна лоӧмторсӧ колӧ кыдз позьӧ бурджыка решитны, таысь зависитӧ предприятиелӧн зумыдлуныс, а сідзкӧ и быд уджалысьлӧн водзӧ вылӧ олӧмыс», - пасйис Коми Республикаса юрнуӧдысь.
